
Hl CONVIVENZA

Midadas e novs cumenzaments

DA DIANA JORG*

I gl ¢ fantastic! Tut sa rege-
nerescha, tut cumenza
danovamain. Ils dis vegnan
pli lungs, 'energia returna e
tar mai crescha il plaschair
da viver. E quai malgra
avair pers in'ura cun midar
al temp da stad. Per la paja
sent jau anc ils davos radis
da sulegl, cura che jau ses a
las 18.00 cun mes figl e mes
um sin terrassa. Grondius!
Ella ¢ en ina giada davent,
la grevezza da l'enviern. La
perioda stgira fa plazza a la
glisch. Igl ¢ finalmain puspe
primavaira! Il temp da la li-
gerezza e dal chant dals
utschels.

La vista en ils curtins en-
turn nossa abitaziun &
in daletg! Las plantas n’han
betg mo survegni brumbels
ils ultims dis, mabain in
vestgi alv. Ellas flureschan
da nar. E cura che jau driz
mia egliada vers il Pizokel
(damai en direcziun Bram-
briiesch), ma paran las
plantas da feglia d’avair si
ils emprims verdins. Final-
main returnan las colurs

puspe!

En la stgaffa da vestgadi-

ra percunter vesi ora
trist. Bler memia bler nair
e grisch. Nua én las colurs
qua? E quai schebain che
gist questa stagiun én co-
tschen, oransch u in verd
viv il hit. Bain cumbina
dastga er ina dunna da 47
onns sa vestgir uschia, u
betg? Damai: Viadora cun
la vestgadira stgira e viaden
cun ils tocs colurads!

In pau colur faschess en
sasez era bain al balcun.
Qua regia anc adina ina
tristezza invernala. Las er-
vas stuain nus remplazzar —
restads én mo pli stumbels
brin grischs. Il grond bam-
bus che nus avain tgira cun
gronda premura passa
diesch onns ha gi sia da-
vos'ura la fin da la stad pas-
sada. In'ortulana m’ha di-
lucida ch’in bambus fe-
tschia blers plaschairs als
umans, ma che ses ciclus
da vita sa serria suenter var
diesch onns e ch’el moria.
Era per ses grond vasch da
flurs duvrain nus pia insa-
tge nov.

I a primavaira sveglia er

anc in auter fenomen:
il giavisch da sa midar. Ha
quai ussa mo da far cun la
primavaira u forsa dapli
cun mia vegliadetgna?
Malgra las prognosas pessi-
misticas e 'apocalipsa pro-
fetisada per ils 21 da de-
cember da quest onn sa
drizza mia egliada positiva-
main vers 'avegnir. Novas
perspectivas én pussaivlas.
Pertge betg ristgar gist ussa
dad ir ina nova via? Sche
jau sun sincera, hai jau gia

in pau anguscha da mo
pensar londervi, ed jau hai
er in zic tema da I'agen cu-
raschi.

o che tut quai sa svi-

luppa? Quai na sai jau
betg. Nus vivain perd mo
ina giada e gia questa pri-
mavaira vegn a sa mussar
tge vias che s'avran e tgeni-
nas betg. Jau ma legrel!

* Diana Jorg e creschida si a Domat
e viva oz a Cuira. Sia lingua materna
¢ il rumantsch. Ella lavura sco re-
dactura tar il «Regionaljournal Grau-
biinden» da Schweizer Radio DRS a
Cuira. Ella ¢ maridada e mamma d'in
figl creschi.

Vocabulari
midada =Verénderung
nov
cumenzament = Neuanfang
per la paja = dafiir
daletg = Freude, Lust
brumbel =Knospe
ils emprims = das erste
verdins Griin
invernal = winterlich
erva =Gras
stumbel = Stummel
ortulana = Gértnerin
dilucidar = erkléren
vasch da flurs = Blumentopf
avegnir = Zukunft
avair anguscha = Angst haben
sa sviluppar =sich

entwickeln

Die Kolumne «Convivenza» er-
scheint in der Regel am Montag
in der «Siidostschweiz» und in
der romanischen Tageszeitung
«La Quotidiana». Unterstiitzt wird
das Projekt von der romanischen
Sprachorganisation Lia Ruman-
tscha. Fiir Leserinnen und Leser,
die nicht Romanisch verstehen,
gibt es im Internet eine deutsche
Ubersetzung, und zwar unter
www.suedostschweiz.ch/com-
munity/blogs/ convivenza.

